
 Brother Táku waŋží yakúŋ čháŋna šna
Sister Wónawizi yuhá mayáni kštó.
Papa Ahh, wašté.
Mama Tákuni nawáȟ’uŋ šni.
Papa Héčhetu. Áta ablákela.
Sister Wašté!
Mama [okíniya]
Papa Waŋ!
Sister Čépȟaŋši ú kštó!
Papa Lizzy
Sister Atkúku kiŋ waná gloú.
Lizzy Čépȟaŋši!
Sister Háŋ!
Mr. Bruin Háu. Eyá éna waúŋ owákihi šni. Mitȟá iyéčhiŋkiŋyaŋke kiŋ … leháŋl 

ečhéča šni.
Papa [okíniya]
Papa Wáŋ hé iyáye ló, tȟaŋháŋ!
Mr. Bruin Wičáyakȟe. Éyaš kítaŋȟčiŋ íŋyaŋke ló.
Mama Hiyá, iȟpéya iníyaya čha kȟé!
Mr. Bruin Wáŋ k’éya!
Mr. Bruin Akhéš! Čhuŋkší, tókša čhiglíyowau kte!
Lizzy Oháŋ, tókša!
Lizzy Čha nithíblo kiŋ hugmíyaŋ nahómnipi tȟáwa kiŋ oníčilotiŋ kte so?
Sister Má k’éya. Tuwéniš épatȟaŋkhiye šni, miyé kayéš.
Brother [iyéčhiŋkiŋyaŋka iyéčhel hotȟúŋ]
Papa [iȟá]

Papa Oákaŋke kiŋ yuwáŋkal iwáču kte.
Brother Eháŋni núŋpa-akhígle héčhanuŋ, ... Até.

Brother Na tókhel okíhika waŋkátuya.
Papa Wičáyakȟe ló

Papa Uŋgnáš lečhála waŋží
Brother Mayák’u kta he?
Mama Wíwakigni kta čha … uŋgnáš héčha iwáŋyaŋg uŋkínažiŋ kte.
Brother Wašté yeló!
Lizzy Nayáȟ’uŋ he? Tȟéča waŋží k’úpi kta kéye. Čha níš-eyá oyákini kte séče.
Sister Tȟaŋní kiŋ hé yunáyemakhiyiŋ kte kiŋ hé yakȟá he? Wičáyakȟe! Nuphíŋ 

waúŋkičupi kte!
Lizzy Na nitȟáwa kiŋ mayák’u kte!
Sister Wašté!
Lizzy Wašté!
Sister Čha hé waná mitȟáwa iŋčhéye?
Sister Waná akáŋmaŋka wačhíŋ!
Papa Tȟóéyaš oákaŋkela na iyúhomni kiŋ čhíčiyuečhetu kte ló.
Sister Toháŋyaŋ tȟéhaŋ kta he?
Papa Čháŋ yuksáb-s’e … íŋ … Wíyuhomni kiŋ ... tókȟamuŋ so?
Sister Tȟéhaŋ kte s’elé.
Sister Waná ták tókȟuŋk’uŋ kta he?
Lizzy Wíškate uŋglúsote.
Papa Oȟ’áŋkȟoya bluštáŋ kta képȟe k’uŋ. Wíyuhomni kiŋ iyéwakiya čha.
Sister Philámayaye.
Papa [žó]
Papa Áta khilí yeló!
Sister [okíniya]
Sister Wóinihaŋ! Akáŋyaŋg iyówiŋmakhiyiŋ ye! Ičhé!
Brother Lé mitȟáwa yeló!
Papa Híŋyaŋka yo, Čhúŋkš.
Mama Tȟóéyaš tȟaspáŋpȟa haŋpí etáŋ kaȟ-ómayakiyiŋ kte.
Sister Má … éyaš …
Mama Uŋglíhuŋnipi kte.
Brother Áta makhíli yeló!
Mama Tȟaŋkál aníkpažužu-haŋ čha hé uŋ ačhíhi.
Sister Híŋ. ... [iȟá] ... Émičiktuŋža ye.
Mama Lečhála iyúškiŋyaŋ wóyakini kéčhaŋmi.



Sister Héčhetu éyaš … tȟéča uŋ hé iháŋkeya khilí kštó!
Mama Iblúkčaŋ éyaš, ... leháŋl wónawizi yuhá mayáni-he.
Sister Tókhel yakȟá he? … Wónawizi?
Mama Uŋgnáš tuwá takúŋl yuhá na líla ayás’iŋ čháŋna, hé wónawizi eyápi. 

Oyákaȟniǧa he?
Sister Héčhetu éyaš, ... epȟé kiŋ iháŋkeya khilí!
Mama [čhuwí okíniya]
Lizzy Takómni oówaŋyaŋg wašté.
Lizzy Nitȟáwa kiŋ wakȟé.
Sister Éyaš thibló tȟáwa kiŋ ažú iyúha kiníl ikȟóyake kštó!
Lizzy Watóhaŋl hé kȟó … yunáyeničhiyiŋ kte.
Lizzy [okíniya]
Sister [okíniya]
Lizzy Até hí čha iblámniŋ kte. Tókša!
Mr. Bruin Hiyú wo! Wówapi othí kiŋ ečháni natȟákapi kte.
Papa Eyá yačhíŋke háŋtaŋš, hé aphíčhičičhiya owákihi.
Mr. Bruin Philámayaye, éyaš táku óta ečhéča šni.
Papa Éyaš [iȟá] mitȟáwa háŋtaŋš, iȟpéwaya tkȟá.
Papa [iȟát’e]
Papa [káȟkaǧe]
Mr. Bruin [iȟá]
Mr. Bruin Oháŋ, awíblukčaŋ kte.
Sister Míš heháŋtu!
Brother Wáŋ k’éya!
Sister Mak’ú we!
Brother Akȟó iyáya yo!
Mama Níš heháŋtu.
Papa Slolwáye.
Brother / Sister [ikhíničapi]
Papa Čhuŋkší, tókheškhe hé akáŋnaŋkiŋ kta hwo? Niptéčela yeló. Ináhomni 

kiŋ ihúŋniyaye šni. Nitȟáwa kiŋ naháŋȟčiŋ čhó weló.
Papa Čhúŋkš?
Sister Héčhetu šni … wačhíŋwakȟo!



Sister Héčhetu šni!
Sister [šičáhowaye]
Monster Háŋ.
Sister [šičáhowaye]
Sister Oówaŋyaŋg iyénimačheča, éyaš nitáku ka héči.
Monster Wónawizi emáčiyapi kštó. Hiyú we! Táku waŋ čhičípazo kte.
Monster Wičáyakȟe. Nithíblo kiŋ … ápatȟuŋyela khuwápi na hé héčhetu šni.
Sister Na míš watȟáŋni ečé mak’úpi s’a.
Monster Háŋ. Léčha waŋží luhá kta iyéčheča. Íŋše ničíphi kiŋ wičháyakipazo kte 

héčha.
Sister [niyášnišni ȟpáye]
Sister Íŋše iwáhaŋble. Héčhetu háŋtaŋš akáŋmaŋkiŋ kte kiŋ wičháwakipazo 

kte.
Brother Mmm! Lé iyótaŋ waštéwalake.
Mama Čhíŋkš, nitȟáŋkši kiŋ uší ye.
Brother Tȟaŋkší! Wóta yo!
Brother [iȟá]
Brother Hiyóbla yačhíŋ načhéče. ... Oháŋ.
Brother Tȟaŋkší! Wól ú wo!
Sister Até wičákȟe šni. Uŋmáspe kte.
Sister Eyá kitáŋla tȟáŋka séče.
Monster Hiyá. Éš’e oáli kiŋ akáŋ nážiŋ na etáŋhaŋ akáŋl iyéič’iya ye.
Sister Oháŋ!
Sister [t’íŋǧe]
Sister Uŋmáspe čha slolwáye.
Sister [t’íŋǧe]
Sister Huŋhúŋ.
Brother Tȟaŋkší áta tókȟaȟ’aŋ.
Papa Séče.
Sister [šičáhowaye]
Brother Wáŋ?
Sister Iyánamažiče!
Brother Tȟaŋkší iyéuŋyaŋpi!



Sister [šičáhowaye]
Papa [niyášnišni otȟápȟapi]
Papa Kigléȟ wačhíŋ yo!
Brother Nihíŋčiye šni yo … Huínatȟake kiŋ ayút’iŋza yo!
Sister [okíniya]
Sister Philámayaye.
Brother [iȟá]
Brother Paŋȟyákel oȟ’áŋkȟo iŋčhéye?
Papa Hiyú wo, tókȟa šni.
Sister Até, úŋtȟuŋmič’iya tkȟá.
Mama Ítokȟa šni ye. Úŋnitȟuŋ he?
Sister Iwáhaŋmniŋ na wónawizi eyápi kiŋ hé kiwíčhaša … na iyútaŋmaya 

yuŋkȟáŋ wičáwala.
Sister Theȟíya očhíčiȟ’aŋ. Émičiktuŋža ye.
Brother Tókȟa šni. ... Míš-eyá watóhaŋl šna takúku wakúŋ.
Sister Wónawizi eyápi kiŋ hé tuwéni iwášte šni čha nakéš awábleze. 

Iyókšilmič’iye, éyaš ičhíčiyuškiŋ. Na, míš-eyá owákini. Tȟaŋní éyaš 
tókȟa šni.

Brother Wáŋ, ... wóawačhiŋ waŋ čhíčiyuha yeló.
Brother Uŋgnáš hé waglúziŋ kte. Čhó weló.
Sister Hiyá! Waná wónawizi uŋ hé iyútaŋniye.
Mama Wičákȟe … watóhaŋl šna čičí kiŋ hé onížiži wačhíŋ. Éyaš ȟeyáb iyáye ší, 

na ée tuwá wáphika héči ikíčiyuškiŋ ye.
Mr. Bruin Lečhála. Waštéyalakapi he?
Papa Wáŋ, hé áta páŋǧeče ló!
Sister Huŋhúŋ … Até waŋyáŋka yetȟó.
Sister Waná čičí uŋ hé ožíži kečháŋmi.
Papa Ešá … héčheča waŋží bluhá šni!
Sister Até, tuwé čha hé iyútaŋniye wačhíŋ he?
Papa [hoáphikiye]
Papa Wašté yeló, tȟaŋháŋ. Ičhíčiyuškiŋ.
Mr. Bruin Oháŋ! Tókša.
Sister Héčhena núŋǧe él onížiži-haŋ he?



Papa Háŋ, ... éyaš él núŋǧe blúze šni.
Papa Uŋgnáš uŋkítȟawapi kiŋ wakpáwiyakpa kte.

 Mama Wašté kte kštó. 


